
Letter 15c: 22 August 1518, Basel, Capito to Udalricus Zasius
The manuscript of thisletter isin Basel, Universitéatshibliothek, Ki. Ar. C VIa 35, f. 53.

Salutem. Lepide nimis honesta me afficis contumelia, Zas, literarum omnium antistes. Meum
utique modulum sursum, quod dicitur, atque deorsum permensus es, quam sim equidem nihil,
guam infaecundae Minervae iam olim habes perspectissimum. Atqui nihilosecius in me
perspicis, nescio quibus oculis plusgquam linceis, paria cum Politiano, quae tamen [Gr:] ek
diametrou pugnant. Huius nimirum dictio est acurata, elegans, festiva, beata tum iudicio, tum
ingenii facilitate excellens, utqui nihil, vel te assertore, nisi perpolitum omniumque calculo
probandum edebat. Contra vero mea, mi Zasi lepidissime, quam sit indiligens, barbara, mucnusta
[sic], quam nihil praebeat sane indolis, imo quam impatientissima sit meditationis, quae nulla
extat penitus, ubi subitam excludis, ipse testis es, qui €0 me nomine reum, sub vestris signis
militantem, non semel peregeris. Verum scripturienti et ludente iam nimium calamo dicacitas
guaedam et muliebris et evanida succedit, interea dum sic ferme exarescens. Quemadmodum
enim indulgens natura rebus frivolis ortum plerumque celerem tribuit, ut nis statim quo
caeperint, in summum emicuerint, sub fingentis manu praemoriuntur, ita et stili mel fatum est,
qui turbido quodam impetu sese seu torrens evolvit, obice quopiam remoratus languescit,
exspirat, intercidit. Itague ludis pro iure tuo adversus discipulum, quem liberali ioco figuratague
laude suaviter ledis, quin animum verisistis delitiis torpenti subdis, [Gr.] hoti trophae ton noun
entrephousi, malista d’ ekto grammaton genomenai, nam odoratos flosculos, veneres puras,
merosgue Atticismos extempore, ceu dictantibus Musis, perque feliciter fundis, homo iure
consultissimus iuxtaque literatissimus. Tantum potuit animi tui et intentio et labor acerrimusin
multa studia eademqgue amplissima diductus.

Ceterum ex animo gratulor Melchiori et Alberto de honoris accessione et splendidissimis
conditionibus, praeterea nostro Gymnasio, quod istiusmodi viros ad munera tam magnifica
tantamque gloriam nutrit [Gr.] kai men to kalon g’ entautha bio, quanquam equidem studiosior
quietis elusmodi fortunam hactenus evitarim. Ideoque Basileam non temere mutabo, nisi
concionandi curam mutaturus. Quibus procellis agitemur statim scies miramque rerum
vicissitudinem. Inducias mensibus aliquot utrinque egimus concordiae praetextu ineundae.
Postremo es multo commendatior Erasmo, quam quod mea queas humilitate commendari. Is
mihi literas tuas praelegit, sane tersas et erudita quadam gravitate insignes, annuente interim
vultu ceu tibi in iis viriliter applaudens. Oecolampadius noster et Valentinus deditissimus tibi
discipulus splendori tuo plurimam impertiunt salutem. Vale, Basileae, 22 die Augusti, anno
Christi XVII1. Raptim per manum Valentini tui, ut qui pituita laborabam. Tuus V olphangus Fab.
Capito.



